
Машина жұмыстарының орны мен жабдықтары. Машина тігімдерін қалай, қай жерде қолдануға болатынын танып білу және меңгеру

МамандығыТігін өндірісі және киімді үлгілеу
Біліктілігі: Арнайы тігінші
Пәні: Киімді көркемдеп үлгілеу негіздері
Курс: І
Бағдарлама тақырыбы: Машина  
Оқушылардың іс әрекеттерін ұйымдастыру: жеке дара, ұжымдылық, жалпылана
Сабақтың мақсаты: 
білімділік мақсаты: машинамен жұмыс істеу орындарын ұйымдастыруды таныстыру. Машина тігістерін меңгерту, үйрету.
дамытушылық мақсаты: икемдері мен дағдыларын қалыптастыру, мамандықтары бойынша құзыреттіліктерін, логикалық ойлау, есте сақтау қабілеттерін қалыптастыру, білімдерін тереңдету, өзіндік жұмыс істеу қабілеттерін дамыту.
тәрбиелік мақсаты: еңбекке баулу, уақыттарын тиімді пайдалануға, жұмыстарына ұқыптылықпен, жауапкершілікпен қарауға, анализ жасауға үйрету.
Сабақтың түрі:  жаңа оқу материалын оқу сабағы
Сабақтың көрнекілігі: плакат «Киім үлгілері», машина тігістердің үлгілері (біріктіруші, шеттік және көркем-сәнді), оқулықтар, тігістердің кескіні, дөңгелек кеспе-қағаздары (тігістердің кескінін орындау үшін).
Сабақтың барысы
І Ұйымдастыру кезеңі: (3-4 мин.) білім алушылардың сәлемдесуі, ҚР әнұранының орындауы, білім алушыларды түгендеу және сабаққа мақсатты бағдарлау
ІІ Өткен сабақты пысықтау: (10 мин.) 
Өткен сабақты қалай есіме сақтадым
“Тізбекті моншақ” ойынында моншақтарды тізбектеп, сұрақтарға жауап бере отырып жинайды:
Тігін бұйымдарын дайындауда қолданылатын жұмыстың түрлерін атап айтыңдар 
Қол жұмысында қандай аспаптар мен жабдықтар қолданылады?
Қол инешаншымы мен тігістері қандай түрлерге бөлінеді?
Қол жұмысын орындаудағы техникалық шарттарын атап айтыңдар.
Қол ине шаншымы мен тігістерінің қолдануын  атап айтыңдар.
Қол тігін жұмыстарын қауіпсіздік ережесін қайталау. 
Түзу, қиғаш тігістер мен тігіс қатары.
Айқас, ілмек тәрізді және арнайы тігістер мен тігіс қатары.                                                                          ІІІ Жаңа сабақ: (10 мин.) сабақтың мақсаты мен тақырыбын хабарлау. Бүгін біздер машина жұмыстарының орны мен жабдықтарын танып білеміз. Машина тігістерін бұйымды тігу кезінде қай жерінде қолданылатыны және қалай орындалатыны туралы үйреніп білеміз. 
Машина жұмыстарының орны мен жабдықтары.
- жұмыс орнына жарық сол жақтан немесе алдыңғы жақтан түсу керек;
- отыратын орындық пен тігін машинасының ара қашықтығы 10 - 15см болу керек;
- құрал - жабдықтар арнайы қорапта тұру қажет, үстелдің бетінде тек қана тігілетін бұйым жатуы тиіс;
- тігіс машинасының айналатын бөлшектеріне тым жақындамаңдар.
Тігін машинасымен жұмыс істеуден бұрын оны әзірлейді.
Үстіңгі астыңғы жіптерді өткізіп, тігістің ұзындығын реттейді 
Тігін машинасымен жұмыс істегенде мынандай тәртіпті сақтау керек:
1. Тігін машинасын жұмысқа даярлау: Қозғалтқыш рычагты қосып, машинаны жұмыс жүрісіне қою. Үстіңгі, астыңғы жіптерді өткізіп, тігістің қажетті ұзындығын реттеп, инені жоғары көтеру.
2. Жұмысты бастау: тігілетін матаны табанның астына қыстырып, инемен шаншу, жұмысты жалғастыру.
3. Жұмысты орындау: қозғалтқыш тұтқаны айналдырып, матаны белгіленген орны бойынша бағыттап отыру.
4. Жұмысты аяқтау: инені, машинаның табанын көтеру, сол қолмен матаны шығарып, жіптерін қою; машинаны бос жүріске қою. 
Тігін машинасымен жұмыс істеудегі техника қауіпсіздігі:
1. Іске шашты жинап, жеңді қайырып немесе түймелеп кірісу қажет.
2. Жұмысқа кірісуден бұрын машина платформасындағы қажет емес заттарды тазалап, оның аяғының нық тұрғанына, инелердің дұрыс заттарды тазалап, оның аяғының нық тұрғанына, инелердің дұрыс орналасқандығына көз жеткізу керек.
3. Машина жұмыс істеп тұрғанда, машинаның қозғалып тұрған бөлшектеріне жақын еңкеюге болмайды.
4. Қол саусақтарын машинаның табанымен инеге жақындатпау.
5. Жұмыс үстінде тігіп отырған оқушыларды алаңдатуға, олар арқылы заттарды беруге болмайды.
6. Аяқ машинасымен жұмыс істеген кезде жетек қайшысын қолмен ұстауға болмайды.
Машина жұмыстары
Машина жұмыстарының орны  мен жабдықтары. Машина тігістері.

Машиналық жіптік тігістер. Киім бөлшектерін бір-бірімен біріктірудің негізгі тәсілі машиналық жіптік тігістер болып табылады. 
Тігіске қатысты бөлшектердің қызметі мен орналасуына байланысты тігістерді біріктіруші, шеттік және сәндік тігістер болып бөлінеді.
Біріктіруші тігістерде бөлшектер оң беттері бір-бірімен түйістірілген болып жатады (мысалға бүйір, иық және басқа да кескіндерді біріктіру тігісі).
Шеттік тігістерді бөлшек шеттерін өңдеу үшін қолданыады немесе кескін, бөлшектер тігістен бір жағы бойынша жатады (мысалға, өңір әдібінің тігісі, бұйым етегін және жеңін өңдеу, қалтаға кіру бетін өңдеу және т.б.).

 Біріктіруші тігістер. Біріктіруші тігістерді (түрін) бірнеше түрге бөледі: сырып тігу, үстінен тігу, құлыптап тігу, екі тігісті және астына тігу. 
Сырып тігу ең кең таралған тігіс түрі. Бұйымның оң бетінде тігіс көрінбейді. Сырып тігу тігісімен біріктірер алдында бөлшектерді оң бетімен бір-біріне қаратып, кескіндерін және шеттерін теңестіріп, тігіс енін шектеуші құралы бар сырып тігуші машиналарда тігіп шығады (тігіс енін шектеушіе- сызғыш, шеті бар табанмен және т.б.
Материалдың қалыңдығына және киімнің белгілену қызметіне байланысты сырып тігу тігісінің қосымшасына әр алуан шамалар беріліп отырады және оларды ылғал-жылулық өңдеумен бекітеді. Қосымшасы тігістің жандары бойынша орналасқан. Тігісті ажыратып үтіктелген тігіс деп айтады.
Біріктірілген және қосымшасы жағына жатқыза үтіктелген тігісті жатқыза үтіктелген тігіс деп айтады.
Үстінен тігілген тігістер ашық кескінді, жабық және екі жабық кескінімен болады. Тігісті бөлшектің оң бетінен бір ғана тігіспен орындайды. Ондағы бөлшектер көрсетілген белгі сызықтары немесе бұрынғы орындалған тігісі бойынша бір-бірінің үстіне қойылып тігіледі.
Ашық кескінді тігіс бұйымның оң бетінен көрінбейтін бөлшектерді біріктіруге қолданылады. Яғни, бүкпелерді және астар бөлшектерін зиг-заг тәріздес тігіспен біріктіру немесе өрнекті сызықтық айқаспа тігісімен тігу, (кескіннен тігіске дейінгі арақашықтық 3-5 мм); тік жағаның кескінін пальто немесе костюм мойнына тігу (мойын ойындысының кескінінен тігіске дейінгі арақашықтық 7-10 мм). Дәл осы тігіспен шалбардағы қалта астарына әдіппен қалта қоймасы тігуді
   


    

Ашық кескінді тігісте кескіні мен кескіндеме белгілерін біріктіру тігісіндегідей бөлшектердің оң беті ішке қаратылып теңестіріледі. Бір жабық кескінді тігісте кескіндер бір-бірімен паралельді түрде орналасады және төменгі бөлшектің кескінін үстіңгі бөлшектің кескінінен тігіс еніне өткізіп тігіледі. Бөлшектер сырып тігіледі. Матасы сетінейтін бұйымдардағы ашық кескіндер торлап алады, ал ашық кескінді тігістерде шеттерін торлау тігу-торлау машинасын қолдана отырып, біріктіріп тігу тігісін жүргізу кезінде жүзеге асырылады немесе торлау тиісті жүргізілгеннен кейін жасалады. Бір ғана жабық кескіні бар тігісте ашық болатын тек төменгі бөлшекті ғана торлайды.
Жүннен жасалған бұйымдардағы қосымшалар алдымен нақты тігіс сызығын алу үшін ажыратып жатқыза үтіктеп алады. Сосын оң бетінен сырып тігілетін тігіске, байланысты бөлшектің, тігілу жағына қарай жатқызыла үтіктеледі.
Ине астындағы кескін деңгейі шектегіш сызғыш көмегімен реттеледі. Ол машина платформасында бекітілген және төменгі бөлікке арналған. Ал машинаның табан бөлшегінің оң жағына бекітілген немесе табан стерженіне киілетін шеттегіш борты бөлшектің үстіңгі бөлігіне арналған.
Үстінен тігілген тігістер ашық кескінді, жабық және екі жабық кескінімен болады. Тігісті бөлшектің оң бетінен бір ғана тігіспен орындайды. Ондағы бөлшектер көрсетілген белгі сызықтары немесе бұрынғы орындалған тігісі бойынша бір-бірінің үстіне қойылып тігіледі.
Ашық кескінді тігіс бұйымның оң бетінен көрінбейтін бөлшектерді біріктіруге қолданылады. Яғни, бүкпелерді және астар бөлшектерін зиг-заг тәріздес тігіспен біріктіру немесе өрнекті сызықтық айқаспа тігісімен тігу, (кескіннен тігіске дейінгі арақашықтық 3-5 мм); тік жағаның кескінін пальто немесе костюм мойнына тігу (мойын ойындысының кескінінен тігіске дейінгі арақашықтық 7-10 мм). Дәл осы тігіспен шалбардағы қалта астарына әдіппен қалта қоймасы тігуді жүзеге асыруға болады. Кескіннің сетінеуін болдырмау үшін тігісті зиг-заг тәріздес тігісті машинада немесе екі инелі үш шөрнекті айқаспалы машинада жасалады.
Жабық кескінді үстінен тігілген тігісті қосымшаларды, бұйымның негізгі бөлшектерін клкеткасымен біріктіру үшін, сондай-ақ плащың және соған ұқсас материалдардан жасалған бұйымдардағы бүкпелерді, кескіндерді біріктіру үшін; белдемшені біріктіру үшін; сонымен қатар, негізгі бөлшекке үстінен салмалы қалталарды, мойын ойындысы бойынша жағаны, сырмадағы әдіпті қосу үшін және т.б. пайдаланылады.
Екі жабық кескіні бар үстінен салмалы тігісті үш бөлшекті біріктіру үшін манжет жең ұшына тігу кезінде, шалбар және белдемшенің үстіңгі кескініне белдіктің төменгі кескінін біріктіру кезінде қолданылады. Тігісті арнайы құралдармен орындайды.
Бір-біріне түйістірілген тігіс ашық кескінді немесе бір немесе екі жақты жолақшалы жабық кескінімен немесе баулық болады. (сурет 16, а, ә). Бір-біріне түйістірілген тігістің ерекшелігі жазықтықта ашық немесе біріктірілетін бөлшектің қайырылған кескінін бір сызыөта түйістіру және оларды тігіспен бекіту болып табылады. Тігісті арнайы құралдармен жабдықталған екі инелі машинада орындайды және материал жолақшаларын тігу кезінде бөлшек кескіндерін қайырмай қосуғы болады.
Ашық кескінді тігістер бүкпелерді, өңір бөлшектерінің шеттерін астарымен, жұқа маталардан жасалған бұйымдарды дайындау кезінде жаға астарын, егер бұйымның оң бетінен тігу мүмкін болған кезінде біріктіру үшін қолданылады. Бұл жағдайда тігісті қосымша ені 5 мм болатын зиг-заг тәріздес тігіспен орындайды. Бұл тігіс кескіндердің біріктірудегі беріктілігін арттыру үшін жүзеге асырылады.
Матаның бір немесе екі жағының жолақшасы жабық кескіні бар тігістер киімді әрлеу кезінде қолданылады. Бір-біріне түйістірілген тігіспен белдік ұстағыштарды дайындайды және олар үшін жіпті екі инелі шөрнекті машинада орындайды, сонымен қатар киім бөлшектерін біріктіреді (сурет 16, б.).
Құлыпты біріктіру тігістерінің қосымшалары үлкейтілген болады жіне ішкі кескіндері берік бекітіледі. Бұл тігіске ерекше беріктілікті береді. Өйткені кесін бойынша жіптің метінеуіне, сондай-ақ тігіске кететін қосымша бойынша жылжуына кедергі болады. Сондықтан оларды жиі жуылатын және күрделі шарттарда қолданылатын киімдерде қолданылады: өндірістік киімдерде, астарсыз мақта матасынан жасалған сыртқы киімдерде, іш-киімдерді тігу кезінде.

Жиектеу. Жиектеудіңде екі түрі бар: жиектеудің ашық түрі және жиектеудің жабық түрі.
Жиектеудің ашық түрін (видиоролик) бұйымның шеткі қиықтарында қолданылады, бұйым етектерінде, жең аузында, мойын ойындысында, қолтық ойындысында, желбіршек шетінде т.б.
Өңдеу жолы: жиек қиғаш 45˚ бағытта пішіледі және ені 2 см болу керек. Жиек пен бөлшектің оң жақтарын беттестіріп, қиықтарын теңестіріп 0,5 см сырып тігіледі, жиектің екінші жақ қиығын бөлшектің теріс жағына қарай айналдырып көктеу, Тігістен 0,1 см бастыра тігіледі, баса үтіктеледі.
Жиектеудің жабық түрінде (видиоролик) жиектеудің ашық түрі сияқты бұйымның шеткі қиықтарында қолданады, бұйым етектерінде, жең аузында, мойын және қолтық ойындысында, жаға, қақпақша, қаттама шеттерін безендіру ретінде қолданылады.
Өңдеу жолы: 45˚ бағытта пішіледі және ені 2,5 -3,5 см болу керек. Жиек пен бөлшектің оң жақтарын беттестіріп, қиықтарын теңестіріп 0,5 см сырып тігіледі, жиектің екінші жақ қиығын 0,5 см бүгіп, бөлшектің теріс жағына қарай айналдырып көтеп, 0,1 см бастырып тігіледі.
   
Қайырып тігудің екі түрі бар: ашық түрі және жабық түрі.
Қайырып тігудің ашық түрі (видиоролик)бұйым етектерінде, жең ауйыздарында, шалбар балақтарында өңдеуде кездеседі. Бұл тігіс көбінесе қалың маталарда өңделеді.
Өңдеу жолы: Матаның (оң жағынан) шетінен қайыру сызығын белгілейді 0,5-4,0см. Матаның теріс жағына бүгіп, көктейді. Үстінен бастырып тігіледі, тігіс ені 0,5- 3,0 см.
Қайырып тігу жабық түрі (видиоролик) де қайырып тігу ашық түрі сияқты бұйымның етектерінде, жең аузында, шалбар балақтарында және кез келген заттың шетін өңдеуде кездеседі, бірақта жұқа маталарда өңделеді.
   
Жөрмеп тігу шеттік шығару. (видиоролик) Барлық бұйымдарда да жөрмеп тігу көп кездеседі: өңірді өңір астымен қосып өңдегенде, қаттаманы өңдегенде. қақпақшаны астар матасымен өңдегенде, әдіпті мойын ойындысына және қолтық ойындысына қосып өңдегенде т.б.
Өңдеу жолы: екі бөлшектің оң жақтарын беттестіріп, қиықтарын теңестіріп 0,5 – 0,7 см. айналдыра көктеу. Жөрмеп тігу 0,5 -,07 см. (матаға байланысты, егер мата жұқа, сетінегіш болып келсе онда 0,7 см жөрмеп тігіледі, ал егер мата сетінемейтін болса онда 0,5 см жөрмеп тігіледі). Көктеу жібін суырады. Оң жағына аударып, 0,1 – 0,2 см шеттік шығарылады, баса үтіктеледі.

Сәндік тігістер. Сәндік тігіс (түрі) – бедерлі тігістерді, кантымен бүкпесі бар тігістер түрлерін біріктіреді. Бедерлік тігістер баулықты және баулықсыз тігілген, әдіптік және үстінен тігілген болып келеді. Қайырылған тігістер бөлшектің оң бетінен (немесе теріс бетінен) қайырылып, кескіндемелері бойынша қайырылып тігіледі. Тігістен қайырылу шетіне дейінгі қашықтық 1,5-2 мм. Бірнеше паралельді тігістерді орындау кезінде қайырылу сызығын тек бірінші тігіс үшін ғана жасайды, қалған паралельді тігістер- тігістер арасындағы қашықтық пен енін шектеуші арнайы жабдықпен жүзеге асырылады.
Аталған тігістер екі немесе төрт инелі машинада орындалады, ал шығыңқылықты жасау үшін астынан ватин немесе жұмсақ драп салынады. Бірінші тігістің орны шамамен алдын-ала белгіленіп алынады. Бедерлі тігісті алу үшін астынан жұқа астарлы мата салынады және тігістер арасында мата қабаттарының арасынан баулық жүргізе отырып, баулығы бар атылған тігіс алынады. Күрделі конфигурациялы тігістер бір инелі машинада орындалады.
Бір ілмекті немесе бір шөрнекті екі инелі машинаны қолданған кезде баулықсыз да жеткілікті шығыңқы тігісті алуға болады. Ол үшін ине пластинасында шығыңқылық жасалады, ал табан астына-материалды қайыруға арналған газ салынады.
Бедерлі тігістер әйелдер және балалар киімдерін сәндеу үшін қолданылады, ал қайырылған тігістер сәнді ерлер жейделерінде қолданылады. Бүкпелі және үстінен тігілетін бедерлі тігістер сыртқы көрінісі бойынша сырып және үстінен жүргізілетін біріктіруші тігістерге ұқсайды. Бірақ, оларды бүтін бөлшектерде орындалады, нәтижесінде мата үнемделеді. Берілген тігістер торлы маталардағы тұтас бедерлерде, иініштерді дайындау кезінде және т.б. қолданылады, яғни бөлшектердің суреттері бойынша теңестіру қажет болған кезде. Қосымша жолақшасы бар материалдардағы тігістер астарлы бұйымдарда қолданылады. Бүкпелі тігісті теріс бетінен бір сызық етіп белгіленеді. Бөлшек белгіленген сызықтары бойынша оң бетімен ішке қарай қайырылады да, қайыру сызығынан 1,5-2 мм қашықтықта сырып тігіледі. Сосын тігіс үтіктеледі (бір жаққа қарай жатқыза үтіктеледі) немесе ажырата үтіктеледі (бүкпелі тігіс ажыратылып үтіктеледі).
Жай үстінен тігілетін сәндік тігіс жолақшасыз немесе жолақшасы бар матадан орындалады. Бірінші жағдайда бөлшектің оң бетіне тігіс сызығы жүргізіледі, сосын үлгі бойынша тігіс еніне 0,5 мм, қосып тігіледі. Тігіс қосымшасы жатқыза үтіктеледі. Бөлшекті оң бетімен жайғастырып, тігілу сызығы белгіленеді немесе арнайы жабдық көмегімен бөлшекті қосымшаға сырып тігеді. Егер бөлшектің жасырылуға тиісті басқа сәндік тігістері болса, онда күрделі құрылысты үстінен тігілетін тігіс орындалады. Мұндай тігістің сызығы бөлшектің оң бетінен белгіленеді және сол сызық бойынша бөлшектің теріс бетінен мата жолақшасы салына отырып, біріктіру тігісі жүргізіледі. Сосын бөлшектің оң бетін ішке қаратып, қайырады да, тігістен 1,5-2 мм қашықтықта тігіледі. Жолақшаны тігістің басқа шеті бойынша орналастырады және қайырады. Сосын бөлшекті жолақшаға қайырып тігіледі. Кантты тігістер шеттік және біріктіруші тігістер болып келеді. Олар киімдерде, соның ішінде ведомстволық киімдерде кең қолданысқа ие. олардың негізгі түрлері көрсетілген. Кантты тігістерді өңдеудің
ең тиімді әдісі бірізді-паралельді болып табылады. Кантты тігуге арналған жолақша арнайы жабдық көмегімен оң беті сыртқа қаратылып ұзына бойымен теңдеу екіге қайырылады да, материал қабаттарының араларына салынады және біріктіруші машинасының инесінің астына беріледі, яғни қосып тігіліп шығады. Тігіске байланысты бөлшектер біріктіріліп тігіледі, үстінен немесе әдіптеліп тігіледі.
Бір жақтық қатпарларға барлық майысулар (қайырылулар) оң бетінен бір жаққа, теріс бетінен екінші жаққа бағытталған. Ал екі жақтық қатпарлар – қайырылулар бір-біріне (бір-біріне түйістірілген) бағытталған немесе бір-біріне қарама-қарсы банттық бағытта бағытталған.
Қатпарлардың орындалу бірізділігі төменде келтірілген: қатпарларды белгілеу; уақытша тігістермен қатпарларды біріктіу және ылғал-жылулық өңдеумен орындау; қатпарларды тұрақты тігістермен біріктіру; уақытша тігіс жіптерін алу және ластарды шешу; сәндік тігістерді орындау және қосымшаларды бекіту; үстіңгі кескіндерді тігу; қатпарларды уақытша бекіту. Мата жіптеріне бұрыштап
орналасқан қатпарлар сондай-ақ бұйым етегіне дейін жетпейтін қатпарлар уақытша тігістермен біріктіріледі. Бұл жағдайдағы уақытша тігістер тек тұрақты тігістер жоқ жерден өтеді. Қысқа қатпарлар кескіндемелері бойынша
қайырылып, кесіндісі бойынша тігіледі және соңынан үтіктеледі.
Дайын қатпарларға келесі талаптар қойылады: қайырылу сызығы, тігіытер түзу тігіс болуы тиіс; бүкпе симметриялы болуы тиіс; топтастырылған қатпарларды бекіту, тігістері бір деңгейде, ал қатпар ұзындығы бірдей болуы тиіс; қатпарларға берілетін қосымшалар негізгі бөлшеке тығыз орналасуы тиіс; киілу барысында қатпарға берілген қосымшаның деңгейі қамтамассыз етілуі тиіс және бекітпедегі тігіс аяғындағы материалдың сақталуы тиіс.



ІV Өзіндік жұмыс. Білім алушыларды үш топқа бөлу. Біріктіруші тігістер    Шеткі тігістер    Көркем-сәнді тігістері орындалды деген сұраққа дөңгелек кеспе-қағаздарға тігістердің кескіндері мен тігістің оқылу кескіндерін ойлана отырып сызып орындайды. Тігіс кескіндерін берілген киім үлгілерінде жапсырып қойып шығу қажет.
Плакатта көрсетілген киім үлгілерін қандай машина тігістері 
Сиқырлы тігістерді іздеймін                               
Тігістердің графикалық сызбанұсқасы мен оқылу нұсқасын салып беремін  
 
V Сабақты бекіту: Біріктіруші   Шеткі  Көркем-сәнді тігістері топтарының жұмыстарына анализдеу, яғни көрсетілген тігіс кескіндерінің дұрыстығына көз жеткізу және жауаптарын қорғау. Тігіс кескіннің оқылуын атап беру. Дұрыс, әрі жылдам жауап берген топтарды өте жақсы бағалармен бағалармен марапаттау. 
VІ Қорытынды: сабақтың нәтижесін хабарлау, мақсатымызға жеттік деп сабақты аяқтау.
VІІ Үй тапсырмасы: үш топ тігістерді өзара алмастырып тігістердің кескіндерін сызып келу.

